Банкса депозитъяс вылӧ Коми Республикаса

республиканскӧй сьӧмкуд сьӧм

пуктан пӧрадок дорӧ
1 СОДТӦД

ФОРМА

Генеральнӧй артмӧдчӧм кырымавны кӧсйӧм йылысь
ШЫӦДЧӦМ
Тайӧн ________________________________________________________,




(кредитнӧй организациялӧн официальнӧй





        тыр да дженьыд ним)
банкса операцияяс збыльмӧдӧм вылӧ Россия Федерацияса шӧр банклӧн генеральнӧй лицензия ________________________________________________,





(сетан кадпас да номер)

Юридическӧй инпас: _________________________________________________.

Корреспонденция босьтӧм вылӧ пошта инпас: ____________________________________________________________________.

Мынтысян реквизитъяс: _______________________________________________,


       (Россияса Банклӧн юкӧдулын кредитнӧй организациялӧн



   корреспондентскӧй тшӧт номер, БИК, ВМП, ППК)

Ас сьӧм (капитал) ыджда _____________________________________________1),




        (шыӧдчӧм кырымалан лун вылӧ млн. шайтын)

Россия Федерацияса шӧр банклӧн либӧ Россия Федерациялӧн веськыд либӧ косвеннӧй контроль улын лоӧм _______________________________ (эм/абу),

Кредитнӧй организациялӧн Аналитическӧй Кредитнӧй Рейтингӧвӧй Агентство кредитнӧй рейтингӧвӧй агентстволӧн (Акционер котыр) национальнӧй рейтингӧвӧй шкала серти эм кредитнӧй рейтинг _________________________2),









     (вежӧртас) 

Кредитнӧй организациялӧн “Эксперт РА” Рейтингӧвӧй Агентство” акционер котыр кредитнӧй рейтингӧвӧй агентстволӧн национальнӧй рейтингӧвӧй шкала серти эм кредитнӧй рейтинг __________________________________________3),








(вежӧртас)

Коми Республикаса республиканскӧй сьӧмкуд сьӧм тшӧт весьтӧ _________________, федеральнӧй сьӧмкуд сьӧм тшӧт весьтӧ ________________,
  (эм/абу, вежӧртас)






   (эм/абу, вежӧртас)

кредитнӧй организацияын водзджык пуктӧм Банкса депозитъяс серти нюжӧдӧм уджйӧз,
“Россия Федерацияса банкъясын торъя йӧзлысь вкладъяс страхуйтӧм йылысь” Федеральнӧй оланпас серти Россия Федерацияса банкъясын вкладъяс быть страхуйтан системаын участвуйтӧм ____________________,







   (да/абу)

юӧртӧ кредитнӧй организацияяс дорӧ корӧмъяслы лӧсялӧм йылысь, кытчӧ вермасны пуктыны банкса депозитъяс вылӧ Коми Республикаса республиканскӧй сьӧмкуд сьӧм, кутшӧмъясӧс урчитӧма Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадокын, кутшӧмӧс вынсьӧдӧма “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2019 во тӧвшӧр тӧлысь 28 лунся 23 №-а шуӧмӧн, кӧсйӧ кырымавны Коми Республикаса сьӧм овмӧс министерствокӧд банкса депозитъяс вылӧ Коми Республикаса республиканскӧй сьӧмкуд сьӧм пуктӧм йылысь генеральнӧй артмӧдчӧм (водзӧ – Генеральнӧй артмӧдчӧм) урчитӧм пӧрадокын да формаын, банкса депозитъяс вылӧ Коми Республикаса сьӧмкуд сьӧм пуктӧм могысь сетӧ сӧгласлун сы вылӧ, медым нуӧдісны прӧверка сы серти, лӧсялӧ-ӧ кредитнӧй организация корӧмъяслы, кутшӧмъясӧс урчитӧма Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадокын, кутшӧмӧс вынсьӧдӧма “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2019 во тӧвшӧр тӧлысь 28 лунся 23 №-а шуӧмӧн;

эскӧдӧ, мый став юӧрыс, кутшӧм эм тайӧ Шыӧдчӧмын да сы дорӧ содтӧм документъясын, лоӧ тырвыйӧ да стӧч;

юӧртӧ, мый тайӧ Шыӧдчӧмын индӧм став юӧрсӧ позьӧ прӧверитны “Ӧтуввез” юӧртан да телекоммуникация везйын татшӧм сайтъяс вылын:

___________________________________________________________________.

(индыссьӧны сайтъяс вылӧ тырвыйӧ ыстӧгъяс, кӧні йӧзӧдӧма кредитнӧй организация йылысь официальнӧй юӧр)

Содтӧдъяс:

1) кредитнӧй организациялӧн учредитан документъяслӧн копия, кутшӧмӧс эскӧдӧма кредитнӧй организацияӧн;

2) банкса операцияяс збыльмӧдӧм вылӧ генеральнӧй лицензиялӧн копия, кутшӧмӧс эскӧдӧма кредитнӧй организацияӧн;

3) Россия Федерация мутасын меститчанін серти вот органын учёт вылӧ босьтӧм йылысь да юридическӧй кывкутысьӧс канмусянь пасйӧм йылысь эскӧдангижӧдъяслӧн копияяс;

4) шыӧдчӧм, генеральнӧй артмӧдчӧм да банкса депозит серти сёрнитчӧм кырымалӧм вылӧ эскӧданпаслӧн нотариальнӧя эскӧдӧм копия (кредитнӧй организацияса юрнуӧдысьӧн кырымалігӧн эсканпасыс оз ков);

5) кырымпасъяс да печать оттиска образецъясӧн нотариальнӧя эскӧдӧм карточка;

6) йӧзлӧн лыддьӧг, кодъяслӧн эм инӧд кырымавны шыӧдчӧм, генеральнӧй артмӧдчӧм, банкса депозит серти сёрнитчӧм, да йӧзлӧн лыддьӧг, кодъясӧс уполномочитӧма вежласьны юӧрӧн либӧ документъясӧн;

7) генеральнӧй артмӧдчӧмлӧн бала, кутшӧмӧс кырымалӧма кредитнӧй организация боксянь, 2 (кык) экземплярын.

Кредитнӧй организацияса уполномочитӧм морт ___________/_______________









 (кырымпас)         (О.Н.В.)









     П.М.

Коми Республикаса республиканскӧй сьӧмкуд

сьӧм пуктан пӧрадок дорӧ

2 СОДТӦД

ФОРМА

Банкса депозитъяс вылӧ Коми Республикаса

республиканскӧй сьӧмкуд сьӧм пуктӧм йылысь

_______ №-а ГЕНЕРАЛЬНӦЙ АРТМӦДЧӦМ
Сыктывкар





201__ вося ______________ “__” лун

Коми Республикаса сьӧм овмӧс министерство, кодӧс водзӧ нимтӧма Министерствоӧн, _____________________________________________ нимсянь






(чин, О.Н.В.)

коді уджалӧ ______________________________________________ подув вылын,





(Подувпуктас, панас, эсканпас)

да _________________________________________________________________,




(кредитнӧй организациялӧн ним)

кодӧс водзӧ нимтӧма Кредитнӧй организацияӧн, __________________________

____________________________________________________________ нимсянь,





(чин, О.Н.В.)

коді уджалӧ ______________________________________________ подув вылын,





(Подувпуктас, панас, эсканпас)

кодъясӧс водзӧ нимтӧма “Сёрнитчысьяс”, кырымалісны тайӧ Артмӧдчӧмсӧ улынджык индӧм йылысь.
1. Артмӧдчӧмлӧн видлалантор
1.1. Тайӧ Артмӧдчӧмлӧн видлаланторйӧн лоӧ “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2019 во тӧвшӧр тӧлысь 28 лунся 23 №-а шуӧмӧн (водзӧ – Шуӧм) урчитӧм пӧрадокын банкса депозитъяс вылӧ Коми Республикаса республиканскӧй сьӧмкуд сьӧм пуктӧм серти, сы лыдын заявкаяс бӧрйӧмсӧ нуӧдӧм, банкса депозит серти сёрнитчӧмъяс кырымалӧм, Коми Республикаса республиканскӧй сьӧмкуд сьӧм вуджӧдӧм да банкса депозит серти сёрнитчӧмъяс олӧмӧ пӧртӧм серти, Сёрнитчысьяслӧн йитӧдъяс.
2. Ӧтувъя условиеяс

2.1. Министерство кырымалӧ Артмӧдчӧмсӧ Кредитнӧй организациякӧд, коді лӧсялӧ Кредитнӧй организацияяс дорӧ корӧмъяслы, кытчӧ вермасны пуктыны банкса депозитъяс вылӧ Коми Республикаса республиканскӧй сьӧмкуд сьӧм.

2.2. Министерство пуктӧ Кредитнӧй организацияын банкса депозитъяс вылӧ Коми Республикаса республиканскӧй сьӧмкуд сьӧмсӧ урчитӧм пӧрадокын заявкаяс бӧрйӧмсӧ нуӧдӧмӧн.

2.3. Заявкаяс бӧрйӧмсӧ нуӧдӧмлӧн кывкӧртӧдъяс серти Министерство урчитӧм пӧрадокын кырымалӧ Кредитнӧй организациякӧд банкса депозит серти сёрнитчӧм.
3. Депозитъяс вуджӧдан да бергӧдан пӧрадок

3.1. Министерство вуджӧдӧ Кредитнӧй организацияӧн восьтӧм депозитнӧй тшӧт вылӧ Коми Республикаса республиканскӧй сьӧмкуд сьӧмсӧ банкса депозит серти сёрнитчӧмӧн урчитӧм ыдждаын.

3.2. Кредитнӧй организация бергӧдӧ Министерствоӧ депозитсӧ банкса депозит серти сёрнитчӧмӧн урчитӧм кадколастъясӧ да ыдждаын.

Депозит мындаыс бергӧдсьӧ кадколастлӧн бӧръя лунӧ Министерстволӧн тшӧт вылӧ вуджӧдӧмӧн банкса депозит серти сёрнитчӧмӧн урчитӧм  реквизитъяс серти.

3.3. Министерствоӧ сылӧн гижӧмӧн корӧм серти вермас лоны бергӧдӧма банкса депозит вылысь депозитлӧн став мындаыс (либӧ сылӧн юкӧн) прӧчентъяс мынтӧмӧн.

Сэк, кор депозит мындасӧ бергӧдӧны кадысь водз, прӧчентъяссӧ индӧны банкса депозит серти сёрнитчӧм серти прӧчент ставка серти лун лыдсӧ арталӧмӧн, мый дыра Кредитнӧй организация збыльысь вӧдитчис Коми Республикаса сьӧмкуд сьӧмӧн, кутшӧмӧс пуктӧма депозит вылӧ.

3.4. Депозит вылысь сьӧмсӧ оз вермыны вуджӧдны бокӧвӧй йӧзлы.

Сэк, кор депозит мындасӧ бергӧдан луныс оз ло уджалан лунӧн, Кредитнӧй организация мынтӧ депозит мындасӧ сы бӧрын мунысь уджалан лунӧ.
4. Депозит мында вылӧ прӧчентъяс индан да мынтан пӧрадок

4.1. Кредитнӧй организация индӧ Министерстволы депозит мында вылӧ прӧчентъяс банкса депозит серти сёрнитчӧмӧн урчитӧм ыдждаын.

4.2. Депозит мында вылӧ прӧчентыс индыссьӧ Кредитнӧй организациялӧн тшӧт вылӧ сьӧм воан лун бӧрын мунысь лунсянь Министерстволы депозит мында бергӧдан лунӧдз бӧръясӧ пыртӧмӧн.

4.3. Депозит мында вылӧ индан прӧчентъяссӧ арталігӧн тӧд вылӧ босьтӧны воын збыльвывса календарнӧй лун лыдсӧ, мый дыра кежлӧ пуктӧма депозитсӧ. Та дырйи босьтсьӧ воын календарнӧй лунлӧн збыльвывса лыд (365 либӧ 366 лун лӧсялӧмӧн).

4.4. Кредитнӧй организация мынтӧ Министерствоӧ депозит мында вылӧ индӧм прӧчентъяссӧ депозит мында бергӧдан лунӧ, мый урчитӧма банкса депозит серти сёрнитчӧмӧн, либӧ депозит бергӧдан лунӧ мӧд подув вылын. Сэк, кор депозит мындасӧ бергӧдан луныс оз ло уджалан лунӧн, Кредитнӧй организация мынтӧ депозит мында вылӧ прӧчентъяссӧ сы бӧрын мунысь медводдза уджалан лунӧ.

5. Министерстволӧн инӧдъяс да кывкутана могъяс

5.1. Министерстволӧн инӧдъяс:

5.1.1. Заявкаяс бӧръян кывкӧртӧдъяс серти кырымавны Кредитнӧй организациякӧд банкса депозит серти сёрнитчӧм.

5.1.2. Корны Кредитнӧй организациясянь кадысь водз бергӧдны депозит мындасӧ да мынтыны депозит мында вылӧ индӧм прӧчентъяссӧ, кутшӧмъяс серти кӧсйысьӧмъяссӧ збыльмӧдан кадколастыс лоӧ 1 (ӧти) тӧлысь да унджык, татшӧм случайясысь ӧтиын:

а) Кредитнӧй организация эз кут лӧсявны корӧмъяслы, кутшӧмъясӧс урчитӧма Банкса депозит вылӧ Коми Республикаса республиканскӧй сьӧмкуд сьӧм пуктан пӧрадокӧн, мый вынсьӧдӧма Шуӧмӧн;

б) Кредитнӧй организация абу пӧртӧма олӧмӧ депозитсӧ да депозит мында вылӧ индӧм прӧчентъяссӧ бергӧдӧм серти кӧсйысьӧмъяссӧ банкса депозит серти вына кӧть кутшӧм сёрнитчӧм серти депозит бергӧдан лунсянь кык да унджык уджалан лун чӧжӧн, мый урчитӧма банкса депозит серти лӧсялана сёрнитчӧмӧн;

в) Министерстволӧн корӧм серти сэк, кор колӧ мынтысьны сьӧмкуд (сьӧм) кӧсйысьӧмъяс серти;

г) медводдза корӧм серти депозитсӧ сетан условиеяс вылын депозитсӧ пуктігӧн (кортӧдз депозит).

5.1.3. Корны Кредитнӧй организацияысь тайӧ Артмӧдчӧмлысь условиеяссӧ олӧмӧ пӧртӧм могысь колана тӧдмӧгъяс.

5.1.4. Сэк, кор Кредитнӧй организация торкӧма тайӧ Артмӧдчӧмлысь условиеяссӧ, примитны тайӧ Артмӧдчӧмлӧн условиеясӧн урчитӧм мераяс, а сідзжӧ шыӧдчыны кредитнӧй организациясӧ могмӧдысь Россияса Банклӧн юкӧдулӧ банкса депозит серти сёрнитчӧм серти Кредитнӧй организациялысь нюжӧдӧм уджйӧз мында Министерствоӧ вуджӧдӧмсӧ нуӧдӧм да Кредитнӧй организациялӧн корреспондентскӧй тшӧт вылысь депозит мында вылӧ индӧм прӧчентъяссӧ да штрап прӧчентъяс (пеняяс) мынтӧм йылысь корӧмӧн, кутшӧмӧс восьтӧма Кредитнӧй организациясӧ могмӧдысь Россияса Банклӧн юкӧдулын, Министерстволӧн тшӧктӧм подув вылын тшӧт кутысьлӧн тшӧктытӧг корреспондентскӧй тшӧт серти сёрнитчӧм дорӧ содтӧд артмӧдчӧм серти, кутшӧмӧс кырымалӧма Кредитнӧй организация Россияса Банклӧн юкӧдувкӧд тайӧ Артмӧдчӧмлӧн 6.2.5 пункт серти.

5.2. Министерстволӧн кывкутана могъяс:

5.2.1. Сэк, кор Министерстволӧн водзмӧстчӧм серти кадысь водз бергӧдӧма депозит мындасӧ, ыстыны Кредитнӧй организацияӧ кадысь водз бергӧдан кадпасӧдз 3 (куим) уджалан лунысь оз сёрджык Коми Республикаса республиканскӧй сьӧмкуд сьӧм, кутшӧмӧс пуктӧма банкса депозитъяс вылӧ, кадысь водз бергӧдӧм йылысь гижӧда уведомление.

5.2.2. Сэк, кор кадысь водз бергӧдӧны депозит серти сьӧмсӧ медводдза корӧм серти депозит сетан условиеяс вылын (кортӧдз депозит), уведомлениесӧ ыстӧны Министерствоӧн вынсьӧдӧм пӧрадок серти.
6. Кредитнӧй организациялӧн инӧдъяс да кывкутана могъяс
6.1. Кредитнӧй организациялӧн инӧдъяс:

6.1.1. Участвуйтны Министерствокӧд банкса депозит серти сёрнитчӧмъяс кырымалӧм вылӧ заявкаяс бӧрйӧмын.

6.1.2. Корны Министерствоысь тӧдмӧгъяс, кутшӧмъяс колӧны тайӧ Артмӧдчӧмлысь условиеяссӧ олӧмӧ пӧртӧм могысь.

6.2. Кредитнӧй организациялӧн кывкутана могъяс:

6.2.1. Заявкаяс бӧръян кывкӧртӧдъяс серти кырымавны Министерствокӧд банкса депозит серти сёрнитчӧм.

6.2.2. Банкса депозит серти сёрнитчӧм подув вылын банкса депозит серти сёрнитчӧм кырымалан лунысь оз сёрджык восьтыны Министерстволы депозитнӧй тшӧт да гижӧмӧн юӧртны Министерствоӧ восьтӧм депозитнӧй тшӧтлысь номерсӧ.

6.2.3. Депозитсӧ бергӧдан лунӧ, мый урчитӧма банкса депозит серти сёрнитчӧмӧн, бергӧдны Министерствоӧ депозитсӧ да мынтыны депозит мында вылӧ индӧм прӧчентъяссӧ.

6.2.4. Кадысь водз бергӧдны Министерствоӧ депозитсӧ да мынтыны банкса депозит серти сёрнитчӧмӧн урчитӧм ставка серти прӧчентъяссӧ календарнӧй лунлӧн збыльвывса лыдысь, мый дыра чӧж сьӧмыс вӧлі депозит вылын, тайӧ Артмӧдчӧмлӧн 5.1.2 пунктулын индӧм случайясын.

6.2.5. Кырымавны Кредитнӧй организациясӧ могмӧдысь Россияса Банклӧн юкӧдувкӧд Кредитнӧй организациясӧ могмӧдысь Россияса Банклӧн юкӧдулӧн Министерстволӧн тшӧктӧм подув вылын тшӧт кутысьлӧн тшӧктытӧг сэк, кор Кредитнӧй организация торкӧма депозит бергӧдӧм, депозит мында вылӧ индӧм прӧчентъяссӧ да штрап прӧчентъяс (пеняяс) мынтӧм серти кӧсйысьӧмъяссӧ, Кредитнӧй организациялӧн корреспондентскӧй тшӧт (субтшӧт) вылысь сьӧм Министерствоӧ вуджӧдӧм вылӧ Министерстволы инӧд сетӧм йылысь Кредитнӧй организациялӧн корреспондентскӧй тшӧтш (субтшӧт) вылӧ сёрнитчӧм дорӧ содтӧд артмӧдчӧм да тайӧ Артмӧдчӧм кырымалан кадпассянь 10 (дас) уджалан лун чӧжӧн сетны Министерствоӧ индӧм содтӧд артмӧдчӧмлысь нотариальнӧя эскӧдӧм копиясӧ.

6.2.6. Депозитнӧй тшӧт серти операцияяс нуӧдан лунсянь мунысь лунысь оз сёрджык кадколастӧ сетны Министерствоӧ депозитнӧй тшӧт вылысь выпискаяс.
7. Кӧсйысьӧмъяс збыльмӧдтӧмысь либӧ

абу колана ногӧн збыльмӧдӧмысь кывкутӧм
7.1. Сэк, кор тайӧ Артмӧдчӧм серти кӧсйысьӧмъяссӧ абу збыльмӧдӧма либӧ збыльмӧдӧма абу колана ногӧн, Сёрнитчысьяс кывкутӧны Россия Федерацияса оланпастэчас серти.

7.2. Сэк, кор Кредитнӧй организация торкӧма тайӧ Артмӧдчӧмлысь условиеяссӧ, кутшӧмъяс йитчӧмаӧсь Министерствоӧ депозит бергӧдӧмкӧд да Министерствоӧ депозит мында вылӧ индӧм прӧчентъяс мынтӧмкӧд, Кредитнӧй организациялы быть колӧ мынтыны Министерствоӧ штрап прӧчентъяс (пеня).

7.3. Кредитнӧй организация мынтӧ штрап прӧчентъяс (пеняяс) Министерствоӧ депозит бергӧдӧмсӧ да Министерствоӧ депозит мында вылӧ индӧм прӧчентъяс мынтӧмсӧ нюжӧдан быд лунысь депозит бергӧдан да банкса депозит серти сёрнитчӧмӧн урчитӧм депозит мында вылӧ прӧчентъяс мынтан лун бӧрын мунысь лунсянь заводитӧмӧн банкса депозит серти сёрнитчӧм серти кӧсйысьӧмъяс збыльысь збыльмӧдан лунӧдз бӧръясӧ пыртӧмӧн.

Кредитнӧй организация мынтӧ штрап прӧчентъяссӧ (пенясӧ) Министерствоӧ депозит бергӧдӧм да Министерствоӧ депозит мында вылӧ индӧм прӧчентъяс мынтӧм серти збыльмӧдтӧм кӧсйысьӧмъяслӧн мындаысь Россия Федерацияса шӧр банклӧн кык пӧвста медшӧр ставка ыдждаын, мый лоӧ вынаӧн Кредитнӧй организацияӧн тайӧ Артмӧдчӧмыслысь условиеяссӧ торкалан лун вылӧ.

Штрап прӧчентъяс (пеняяс) мынтӧмыс оз мезды Кредитнӧй организациясӧ тайӧ Артмӧдчӧм серти кӧсйысьӧмъясӧ збыльмӧдӧмысь.

Кредитнӧй организация мынтӧ штрап прӧчентъяссӧ (пенясӧ) Министерстволӧн тшӧт вылӧ (Министерствоӧн гижӧмӧн тӧдмӧдӧм реквизитъяс серти) банкса депозит серти сёрнитчӧм серти кӧсйысьӧмъяс збыльысь збыльмӧдан лун бӧрын мунысь уджалан лунысь оз сёрджык. Министерствоӧ индӧм штрап прӧчентъяс (пеняяс) мынтӧм серти Кредитнӧй организациялӧн кӧсйысьӧмъяс лыддьыссьӧны збыльмӧдӧмаӧн Министерстволӧн тшӧт вылӧ штрап прӧчентъяс (пеняяс) мында воӧмсянь.

7.4. Сэк, кор Кредитнӧй организация абу збыльмӧдӧма тайӧ Артмӧдчӧмлӧн 6.2.6 пункт серти кӧсйысьӧмъяссӧ, Кредитнӧй организациясӧ оз лэдзны участвуйтны заявкаяс бӧрйӧмын.
8. Вензьӧмъяс бырӧдан пӧрадок
8.1. Тайӧ Артмӧдчӧм серти либӧ сыкӧд йитӧдын артмӧм став вензьӧмсӧ либӧ паныд видзӧдлассӧ бырӧдӧны Сёрнитчысьяс костын сёрнитӧмӧн. Сэк, кор абу позянлуныс ладмӧдны вензьӧмъяссӧ да паныд видзӧдласъяссӧ сёрнитӧмӧн, найӧс бырӧдӧны Россия Федерацияса оланпастэчасӧн урчитӧм пӧрадокын.
9. Артмӧдчӧм вежан да дугӧдан пӧрадок

Артмӧдчӧмлӧн вына кадколаст

9.1. Тайӧ Артмӧдчӧм дорӧ кӧть кутшӧм вежсьӧмъяс да содтӧдъяс лоӧны вынаӧсь сэк, кор найӧс гижӧма да кырымалӧма Сёрнитчысьясӧн.

9.2. Сёрнитчысьяс пиысь быдӧнлӧн эм инӧд дугӧдны тайӧ Артмӧдчӧмсӧ ӧтиладорсянь.

Тайӧ Артмӧдчӧмсӧ дугӧдан лунӧн лоӧ Кредитнӧй организацияӧн став депозитсӧ бергӧдан да депозит мында вылӧ индӧм прӧчентъяс мынтан лун.

9.3. Тайӧ Артмӧдчӧмыс вынсялӧ кыкнан Сёрнитчысьӧн сійӧс кырымалан кадпассянь да лоӧ вынаӧн 1 (ӧти) во чӧж. Тайӧ Артмӧдчӧмлӧн вына кадколаст кольӧм бӧрын Сёрнитчысьясӧн сылысь став условиесӧ кывкутӧмӧн олӧмӧ пӧртігӧн Сёрнитчысьяс вермӧны нюжӧдны Артмӧдчӧмлысь вына кадколастсӧ тайӧ жӧ условиеяс вылын сійӧ жӧ кадколаст вылӧ.

Тайӧ Артмӧдчӧмыс лыддьыссьӧ мӧд кадколаст вылӧ нюжӧдӧмаӧн сэк, кор Сёрнитчысьяс пиысь некод эз юӧрт сылысь вынсӧ дугӧдӧм йылысь тайӧ Артмӧдчӧмлӧн вына кадколаст кольтӧдз тӧлысьысь сёрджык.

9.4. Сэк, кор тайӧ Артмӧдчӧмсӧ дугӧдӧма, Сёрнитчысь, коді дугӧдӧ тайӧ Артмӧдчӧмсӧ, водзвыв гижӧмӧн юӧртӧ та йылысь мӧд Сёрнитчысьлы.

Министерствоӧн Кредитнӧй организацияӧ тайӧ Артмӧдчӧм дугӧдны кӧсйӧм йылысь гижӧда уведомление ыстӧмсянь либӧ сысянь гижӧда уведомление босьтӧмсянь Кредитнӧй организациясӧ оз лэдзны участвуйтны заявкаяс бӧрйӧмын.

9.5. Тайӧ Артмӧдчӧмсӧ Министерство дугӧдӧ ӧтиладорсянь сэк, кор:

а) Кредитнӧй организация оз лӧсяв корӧмъяслы, кутшӧмъясӧс урчитӧма Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадоклӧн 2 пунктӧн, мый вынсьӧдӧма Шуӧмӧн;

б) Кредитнӧй организация эз збыльмӧд Коми Республикаса республиканскӧй сьӧмкуд сьӧм – депозит мында ас кадӧ бергӧдӧм да Кредитнӧй организациякӧд кырымалӧм банкса депозит серти сёрнитчӧмъяс серти депозит мында вылӧ индӧм прӧчентъяс мынтӧм серти кӧсйысьӧмъяссӧ, сы лыдын и тайӧ Артмӧдчӧмлӧн 5.1.2 пунктулын урчитӧм корӧмъяс серти.

9.6. Министерство ӧткажитӧ Кредитнӧй организациялы выль генеральнӧй артмӧдчӧм кырымалӧмын водзынджык вына генеральнӧй артмӧдчӧм дугӧдан лун бӧрын мунысь 6 (квайт) тӧлысь чӧж.
10. Мукӧд условие

10.1. Кредитнӧй организация оз вермы сетны тайӧ Артмӧдчӧм серти ассьыс инӧдъяссӧ да кывкутана могъяссӧ бокӧвӧй мортлы.

10.2. Сёрнитчысьяс лыддьӧны, мый тайӧ Артмӧдчӧм серти кырымалӧм банкса депозит серти сёрнитчӧмъяслӧн условиеяс, а сідзжӧ тайӧ Артмӧдчӧмсӧ збыльмӧдӧмкӧд йитӧдын Сёрнитчысьяс пиысь быдӧнӧн сетӧм кӧть кутшӧм юӧр лоӧ гусяӧн.

Сёрнитчысьяс кӧсйысьӧны ас кадӧ юӧртны ӧта-мӧдлы асланыс реквизитъяс, уполномочитӧм йӧзлӧн лыддьӧгъяс, тшӧт реквизитъяс вежсьӧм йылысь, а сідзжӧ тайӧ Артмӧдчӧмсӧ збыльмӧдӧмкӧд йитчӧм мукӧд вежсьӧм йылысь.

10.3. Тайӧ артмӧдчӧмсӧ лӧсьӧдӧма ______ лист бок вылын ӧткодь юридическӧй вына 2 (кык) экземплярын, Сёрнитчысьяс пиысь быдӧнлы ӧти экземплярӧн.
11. Сёрнитчысьяслӧн реквизитъяс
	Министерство
	Кредитнӧй организациялӧн тыр ним

	Юридическӧй инпас:
	Юридическӧй инпас:

	Пошта инпас:
	Пошта инпас:

	ВМП
	ВМП

	ППК
	ППК

	
	БИК

	АТОСК
	АТОСК

	МЮМСК
	МЮМСК

	Факс:
	Факс:

	Электроннӧй пошта инпас:
	Электроннӧй пошта инпас:


12. Сёрнитчысьяслӧн кырымпасъяс
Министерство: 




Кредитнӧй организация:
________________



________________


(чин)






(чин)
__________/____________


__________/_______________

(кырымпас) (гӧгӧрвоӧдӧм)


(кырымпас) (гӧгӧрвоӧдӧм)

П. М.






П. М.
Коми Республикаса Веськӧдлан котырлӧн

2019 во тӧвшӧр тӧлысь 28 лунся 23 №-а шуӧм дорӧ

2 №-а СОДТӦД
Коми Республикаса Веськӧдлан котырлӧн

вынтӧмӧн лыддьӧм ӧткымын шуӧм 
ЛЫДДЬӦГ
1. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧм.

2. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во тӧвшӧр тӧлысь 23 лунся 13 №-а шуӧм.

3. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во лӧддза-номъя тӧлысь 25 лунся 263 №-а шуӧм.

4. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2012 во кӧч тӧлысь 20 лунся 396 №-а шуӧм.

5. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во тӧвшӧр тӧлысь 17 лунся 6 №-а шуӧм.

6. “Банкса депозитъяс вылӧ Коми Республикаса республиканскӧй сьӧмкуд сьӧм пуктан пӧрадок йылысь” Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2013 во ода-кора тӧлысь 17 лунся 163 №-а шуӧм.
1	)	Индыссьӧ кредитнӧй организациялӧн ас сьӧм (капитал) ыджда шыӧдчӧм кырымалан лун вылӧ отчётносьт серти, кутшӧм эм Россия Федерацияса шӧр банкын.


2	)	Индыссьӧны Аналитическӧй Кредитнӧй Рейтингӧвӧй Агентство кредитнӧй рейтингӧвӧй агентстволӧн (Акционер котыр) мыччӧдъяс, кутшӧмъясӧс шыӧдчӧм кырымалан лун вылӧ йӧзӧдӧма “Ӧтуввез” юӧртан да телекоммуникация везйын агентстволӧн официальнӧй сайт вылын.





3	)	Индыссьӧны “Эксперт РА” Рейтингӧвӧй Агентство” Акционер котыр кредитнӧй рейтингӧвӧй агентстволӧн мыччӧдъяс, кутшӧмъясӧс шыӧдчӧм кырымалан лун вылӧ йӧзӧдӧма “Ӧтуввез” юӧртан да телекоммуникация везйын агентстволӧн официальнӧй сайт вылын.





